
Xülasə: Pedaqoji təcrübələrin təhsil prosesində tələbələrin gələcək karyera seçimində 

böyük əhəmiyyəti vardır. 

Tələbələrin aldıqları nəzəri bilik və bacarıqların praktik baxımdan tətbiqi üçün 

əlverişli bir məqamdır. 

Pedaqoji təcrübələr ali məktəblər ilə orta ümumitəhsil məktəblərinin ümumi iş 

birliyinə, yaxınlaşmasına, birgə fəaliyyətinə şərait yaradır. 

Pedaqoji təcrübə təcrübəçi tələbələrdə universitetdə qazandıqları nəzəri bilikləri 

məktəbdə tətbiq edərkən  pedaqoji işə, pedaqoji sənətə məhəbbəti 

möhkəmləndirir və inkişaf etdirir. 

 

Açar sözlər: pedaqoji təcrübə, açıq dərs, dərslik, metodik vəsait, dərsin icmalı, dərsin 

təhlili, qiymətləndirmə və refleksiya. 

 

 

Pedaqoji təcrübələrin təhsil prosesində tələbələrin gələcək karyera 

seçimində böyük əhəmiyyəti vardır. Tələbələrin aldıqları nəzəri bilik və 

bacarıqların praktik baxımdan tətbiqi üçün əlverişli bir məqamdır. Pedaqoji 

təcrübələr ali məktəblər ilə orta ümumitəhsil məktəblərinin ümumi iş birliyinə, 

yaxınlaşmasına, birgə fəaliyyətinə şərait yaradır. 

83 saylı məktəb-lisey Bakı şəhərində təlim-tədris prosesinin təşkilində, 

müxtəlif bilik yarışları və olimpiadalarda, idman tədbirlərində, hərbi-idman 

yarışlarında, rəsm müsabiqələrində yüksək uğurlar qazanmış  məktəblərdən 

biridir. Məktəbdə 2000 nəfərə qədər şagird və 150 nəfər yüksək ixtisaslı 

müəllimlər fəaliyyət göstərirlər. Məktəbimizdə tədris üçün lazım olan 

infrastruktur yaradılmışdır. Hər bir sinif otağı kompyüter, proyektor, elektron 

lövhə ilə təchiz edilmişdir. Məktəbdə kimya, fizika, biologiya, informatika, 

STEAM (Scinece,Technology, Engineering, Art and Mathematics) kabinetləri 

fəaliyyət göstərir. 

Bir neçə ildir ki, məktəbin infrastrukturu və  potensialı nəzərə alınaraq Bakı 

Dövlət Universitetinin, Azərbaycan Dövlət Pedaqoji Universitetinin, Bakı 

Slavyan Unversitetinin sonuncu kurs tələbələrinin bir neçəsinin pedaqoji 

təcrübələri 83 saylı məktəb-liseydə təşkil olunur. Hal-hazırda ADPU-nin kimya, 

riyaziyyat və informatika ixtisasları üzrə təhsil alan IV kurs tələbələri məktəbdə  

pedaqoji təcrübədədir. Onlardan 7 nəfəri - Aslanova Gülər, Əhmədova Fidan, 

Əliyeva Gültac, Əliyeva Fatma, Əliyeva Həcər, Əlizadə Kənan və Yusifova 

Nuray kimya-biologiya fakültəsinin kimya müəllimliyi ixtisası üzrə təhsil 

alanlardır. Məktəbdə təcrübəçi tələbələrə metodist kimi  rəhbərlik etmək üçün 

ADPU-nun rəhbərliyi ilə praktika müddətində müqavilə imzalamışam. Pedaqoji 

təcrübə  müddəti 14 həftə və ya 70 gündür. 

Məktəbə daxil olan təcrübəçi tələbələri ilk dəfə məktəbin direktoru Almaz 

Bayramova qəbul etdi, məktəb haqqında, məktəbin nailiyyətləri, görülən işlər, 

şagird və müəllimlərin davranış qaydaları haqqında   məlumat verdi və onlara  

fəaliyyətlərində uğurlar arzuladı.  Sonra  təcrübəçi tələbələr məktəbin direktor 

müavinləri Ləman Əsgərova, İradə Əliyeva və Aybəniz Əliyeva, fənn müəllimləri 

Günel Seyidova, Nəzmiyə Seyidova, məktəbin psixoloqu Aynur Məmmədova ilə 

və dərs keçəcəkləri siniflərdə şagirdlərlə, sinif rəhbərləri ilə tanış edildi. Siniflərdə 

keçilən kimya dərslərini müşahidə etmək üçün şərait yaradıldı. Pedaqoji 

təcrübənin birinci həftəsində onlar kimya dərslərini müşahidə etdilər. Sınaq 

dərslərinin keçiriləcəyi sinifləri təyin etdik. Fənn müəllimlərinin və sinif 

rəhbərlərinin iş planları ilə təcrübəçi tələbələri tanış etdik. Hər bir sinfə bir 

təcrübəçi tələbə təhkim olundu. Həmin siniflərdə təhsilalan şagirdlərin dərsə 

münasibətləri, müvəffəqiyyətləri, bəzi şagirdlərin təhsildə geri qalmalarının 

səbəbləri haqqında söhbət aparmaq tapşırıldı. 

Pedaqoji təcrübənin uğurlu və səmərəli olması üçün biz  ADPU-nun kimya-

biologiya fakültəsinin dekanı dosent Reyhan Ağayeva, Ümumi kimya və 

kimyanın tədrisi texnologiyası kafedrasının müəllimi, kimya üzrə fəlsəfə doktoru, 

praktika rəhbəri Afət Hacıyeva, pedaqoq Aytən Daşdəmirova və psixoloq Sevinc 

Hüseynova, məktəbin direktoru   Almaz Bayramova, direktor müavinləri Ləman 

Əsgərova, İradə Əliyeva və kimya müəllimləri Günel Seyidova və Nəzmiyyə 

Seyidova  ilə birlikdə fəaliyyət göstərik. Universitet əməkdaşları və məktəbin 

direktoru Almaz Bayramovanın və müavinlərinin təcrübəçi tələbələrin 

dərslərində, dərslərin müzakirəsində iştirakı, onların dərs haqqında dəyərli 

məsləhət və təklifləri növbəti dərslərimiz üçün stimul yaradır. 

Məktəbdə təcrübə üçün uyğun proqramlar, metodik vəsaitlər, dərsliklər, dərs 

vəsaitləri, kimyəvi maddələr və avadanlıqlar müəyyən edilmişdir. Məktəbin tədris 

otaqları, kitabxana, kimya kabineti ilə tələbələr tanış edilmiş və kimya kabinetində 

iş zamanı təhlükəsizlik texnikası qaydaları ilə necə davranmaq lazım olduğu 

onların diqqətinə çatdırılmışdır. 

Məktəbin fənn müəllimləri ilə birlikdə keçiləcək dərslərin mövzularını 

tələbələrə paylayırıq və onların ixtisasa aid sinifdənxaric tədbirlərinin mövzularını 

müəyyənləşdiririk. Şagirdlərin fəallığını təmin edə biləcək metodlardan istifadə 

etməklə, tələbələrə 7-11-ci siniflərdə müxtəlif mövzularda, müxtəlif tədris 

metodları ilə  dərslər keçməyi təmin edir, tələbələrə təcrübə müddətində dəyərli 

məsləhətlər verir, onların icmal və planlarını yoxlayıb təsdiq edirik. Dərsləri təhlil 

edib qiymətləndirir, qiymətləndirmə 10 ballıq şkala üzrə aparılır və qiymətlər 

həmin gün jurnala yazılır. Pedaqoji təcrübəyə rəhbərlik edən şəxs kimi  jurnalda 

mövzuları və dərs saatlarını, jurnalın əvvəlində təcrübəçi tələbələrin soyadlarını 

və adlarını, dedikləri dərslərin mövzularını, təcrübəyə davamiyyətlərini və 

dərslərdən aldıqları qiymətləri qeyd edirəm. 

Pedaqoji təcrübəçi tələbələrə keçəcəkləri açıq dərslərin  icmallarının  tərtib 

edilməsi metodikasını izah edirəm. Dərsin mövzusunu, təlim üsullarını, 

mərhələlərini, alt standartların reallaşdırılmasını, onlara  uyğun təlim nəticələrinin 

çıxarılmasını, qiymətləndirmə meyarlarını, şagird nailiyyətlərinin 

qiymətləndirilməsi və refleksiya haqqında məsləhət verirəm. Pedaqoji təcrübə  

ərzində 12 açıq (nümunəvi dərs) dərs keçəcəklərini qeyd edirəm. Bunun üçün 6 

ədəd plan, 6 ədəd isə geniş icmal yazmalı olacaqlarını xatırladıram. İcmalı 

yazmaq üçün dərslikdən, oradakı məlumatlardan, şəkillərdən, müxtəlif 

maddələrdən, maddələrin təkibi və xassələri, kimyəvi reaksiya tənlikləri, 

şagirdlərə veriləcək sual və çalışmalarla təcrübəçi tələbələri yaxından tanış 

edirəm. Digər elmi- metodik ədəbiyyatdan, İKT və  internet resurslarından 

səmərəli istifadə etmələrini məsləhət görürəm. Kimya dərslərində təcrübələri 

aparmaq üçün lazım olan kimyəvi  maddələri, sxem və cədvəlləri, laboratoriya 

avadanlıqlarını, molekul modellərini hazırlamaq üçün lazım olan vasitələri  

əvvəlcədən qruplaşdırırıq. Məktəbin texnologiya və STEAM müəllimi 

E.Eminovun köməkliyi ilə hazırladığımız distillə aparatı, elektrolitik dissosasiya 

qurğusu, elektroliz cihazı ilə uyğun praktik işləri aparırıq.Təcrübəçi tələbələr və 

şagirdlərimiz dərslərində qarışıqların ayrılmasında, hidrogenin, oksigenin 

laboratoriyada alınmasında, elektrolitlərin təyinində, elektrolitlərin suda 

məhlullarının elektrolizində bu qurğulardan səmərəli istifadə edirlər. 

İcmalın yazılması üçün təcrübəçi tələbələrə  ən azı 3 gün vaxt verilir. İcmal 

12 vərəqəli şagird dəftərinə və ya A-4 vərəqlərə yazılıb fayllara qoyulur. İcmal 

fənn müəllimi ilə razılaşdırıldıqdan sonra dərsin keçirlməsinə ən azı bir gün 

qalmış təsdiq üçün metodistə təqdim edilir. 

Pedaqoji təcrübənin birinci ayında təcrübəçi tələbələrin hər biri 4 nümunəvi 

açıq dərs keçmışlər. Onlardan Aslanova Gülərin 9a sinfində ”Fosforlu və kaliumlu 

gübrələr”, Əhmədova Fidanın 8b sinfində “Oksidləşmə-reduksiya reaksiyalarının 

növləri”, Yusifova Nurayın 7a sinfində “Hidrogenin xassələri və tətbiqi”, Əliyeva 

Fatmanın 7b sinfində  ”Oksigenin təbiətdə yayılması və alınması”, Əliyeva 

Həcərin 9c sinfidə “Karbonun oksidləri”, Əliyeva Gültacın 8a sinfində  

”Oksidləşmə-reduksiya reaksiyalarının əmsallaşdırılması”,Əlizadə Kənanın 7b 

sinfində “Hidrogenin təbiətdə yayılması və alınması” mövzusunda keçdikləri açıq 

dərslər yaxşı təəssürat yaratmışdır. Növbəti dərslərin daha yüksək səviyyədə 

keçirilməsi onlara tövsiyyə olunmuşdur. 

Pedaqoji təcrübə zamanı təcrübəçi tələbələr məktəbin ictimai işlərində, 

əlamətdar tədbirlərdə fəal iştirak edirlər. Məktəbdə keçdikləri sınaq dərslərinə aid 

divar qəzeti və bülleten hazırlayırlar. Kimya gecəsinin təşkilində şagirdlərlə 

birlikdə fəal iştirak edirlər. 2022-ci ilin may ayında Elm və Təhsil Nazirliyinin 

Neft-Kimya Prosesləri İnstitutuna ekskursiyada iştirak ediblər. İnstitutun 

laboratoriyaları, orada aparılan elmi tədqiqatlarla maraqlanmışlar, institutda 

fəaliyyət göstərən akademik Yusif Məmmədəliyev muzeyində olaraq, oradakı 

eksponatlarla tanış olmuşlar. İnstitutun direktoru akademik Vaqif Abbasov 

məktəbimizin yuxarı sinif şagirdləri və təcrübəçi tələbələrlə görüşmüdür. 

Akademik V.Abbasov şagirdlərə və təcrübəçi tələbələrə dəyərli məsləhətlərini 

vermişdir. 

Bu il pedaqoji təcrübə müddətində məktəbimizin yuxarı sinif şagirdləri və 

kimya müəllimləri ilə ADPU-nun Kimya-biologiya fakültəsinin professor-

müəllim heyətinin görüşü nəzərdə tutulmuşdur. 

Pedaqoji təcrübə təcrübəçi tələbələrdə universitetdə qazandıqları nəzəri 

bilikləri məktəbdə tətbiq edərkən  pedaqoji işə, pedaqoji peşəyə məhəbbəti 

möhkəmləndirir və inkişaf etdirir. Pedaqoji ustalıq, pedaqoji işgüzarlıq və 

pedaqoji peşəkarlıq bacarığı aşılayır. 

Акиф Тейли 

О педагогическом опыте студентов химико-биологического факультета 

Азербайджанского Государственного Педагогического Университета в 

школе-лицее № 83 города Баку 

 

РЕЗЮМЕ 

 

Педагогическая практика имеет большое значение в выборе будущей 

профессии обучающимися в образовательном процессе. 

Это благоприятный момент для практического применения теоретических 

знаний и умений, полученных студентами. 

Педагогические практики создают условия для единства совместной работы 

средних общеобразовательных школ с совместной деятельностью с высшими 

школами. 

Педагогический опыт укрепляет и развивает у студентов-теоретиков любовь 

к педагогическому труду, педагогическому искусству в применении  знаний, 

полученных в yниверситетe. 

 

Ключевые слова: педагогический опыт, открытый урок, учебник, методическое 

пособие, урок обзор, анализ урока, оценка и размышление. 

 

 

Akif Teyli 

About the pedagogical experience of the students of the chemistry-biology 

faculty of the Azerbaijan State Pedagogical Universıty at school-lyceum 

number 83 in the city in  Baku 

 

SUMMARY 

 

Pedagogical practices are of a great importance in the future career choice of 

students in the educational process. 

For practical application of theoretical knowledge and skills acquired by students is 

a favorable moment. 

Pedagogical practices create favorable conditions for the common work, 

rapprochement and joint activitiy of secondary general education schools with higher 

schools. 

Pedagogical experience strengthens and develops love in students for pedagogical 

work, pedagogical art while applying knowledge at school gained in the university. 

 

Key words: pedagogical experience, open lesson, textbook, methodical tool, lesson 

review, lesson analysis, evaluation and reflection. 

 


